
Jahonda aloqa sohasi ijtimoiy-iqtisodiy taraqqiyotning muhim “lokomotivi” 

sifatida tan olingan. Manbalarga ko’ra, “Yevropa Kengashiga kiruvchi davlatlarda 

mehnat unumdorligini oshishidan olingan 50 % samara aloqa  hisobidan erishiladi; 

internet xizmatlariga investisiyalarni 10% ga oshishi yalpi ichki mahsulot (YaIM)ni 

1-2%ga oshishiga olib keladi; 2020 yilning boshiga dunyo miqiyosida 4,5 

milliarddan ortiq odamlar internetdan foydalanmoqda, 3,8 milliarddan ortiq odamlar 

ijtimoiy tarmoqqa kirmoqda, 5,19 milliarddan ortiq kishilar mobil telefonga ega; 

internetga murojaatlarning 53 foizi mobil telefonlar, 44 foizi shaxsiy kompyuterlar 

orqali amalga oshirilmoqda; 64% britaniyaliklar savdo sotiqlarni  mobil aloqa orqali 

onlayn rejimida amalga oshiradilar”1. Ushbu holatdan ko’rinib turibdiki, bugungi 

kunda dunyoda aloqa xizmatlarining segmentar hisobi va auditni takomillashtirish 

o’ta dolzarb masala hisoblanadi. 

Yuqoridagi jadval ma’lumotlaridan ko’rishimiz mumkinki 2013 yilda aloqa 

xizmatlari 2039,9 mlrd. so’m bo’lgan bo’lsa 2020 yilga kelib 8812,2 mlrd. so’mni 

tashkil etgan. Bu esa 2020 yilga kelib  aloqa xizmatlari 4 barobar oshganligini 

ko’rsatadi. 

2019-2020 yillarda telekommunikasiya infratuzilmasini rivojlantirish 

yo’nalishida ham bir qator ishlar amalga oshirildi. 

Xalqaro internet tarmog’iga ulanishning umumiy o’tkazuvchanlik qobiliyati 

1200 Gbit/s.ni tashkil etib, kommutasiya markazi orqali 750 Gbit/s tezlikda Internet 

tarmog’iga chiqish imkoniyati yaratildi va tarmoqning yuklanish darajasi 76,6 foizni 

tashkil etdi. 

Aloqa xizmatlari sohasi iqtisodiyotning o’ziga xos xususiyatlarga ega bo’lgan 

hamda boshqa tarmoqlardan turli jihatlari bo’yicha farq qiladigan tarkibiy 

bo’linmasi hisoblanadi. Ushbu o’ziga xos xususiyatlar hamda farqli jihatlar aloqa 

xizmati turlarining mazmun va mohiyatida, ularni  ko’rsatish texnikasi va 

texnologiyasida, yaratilayotgan mahsulot turlarida, bu mahsulotlarni sotishdan 

olinadigan  daromadni tan olishning o’ziga xosligida, ularni tegishli hujjatlar bilan 

rasmiylashtirilishida, ko’rsatilayotgan xizmatlarga qilinayotgan xarajatlar tarkibida, 

ular tannarxini shakllantirishda, hisob ma’lumotlarini tegishli schyotlarda va 

hisobotning tegishli moddalarida aks ettirilishida, buyurtmachilar bilan 

hisoblashishlarda, soha subyektlarini soliqqa tortish bo’yicha davlat siyosatining 

o’ziga xosligi va boshqa tomonlarida yorqin namoyon bo’ladi.   

 

 

 

 

 

 

 

 

 

 

 

 

 

 

 

 

 

 

 

 

 

1 – rasm. O’zbekiston Respublikasi aloqa xizmatlarining 2019 yilga 

ko’rastkichlari.2 

Ushbu va boshqa jihatlardagi  xususiyatlar hamda farqli jihatlar, bir 

tomondan,  aloqa xizmatlarini ko’rsatuvchi subyektlarni o’ziga xos hisob birliklari 

ekanligidan, ikkinchi tomondan, ushbu subyektlarda soha xususiyatlarini o’zida 

mujassamlashtiruvchi o’ziga xos buxgalteriya hisobi  tizimi mavjudligidan ham 

darak beradi. Respublikamizda aloqa xizmatlari sohasini rivojlantirishning 

ustuvorligi mazkur soha subyektlarida boshqaruvning muhim dastagi bo’lgan 

buxgalteriya hisobini ham doimiy ravishda  takomillashtirishni,  undagi mavjud 

muammolarni chuqur tadqiq etishni, shu asosda  ularni hal qilish yo’llarini ilmiy 

asoslashni obyektiv zarurat qilib qo’yadi. 

Ta’kidlash joizki, aloqa xizmatlari sohasi subyektlarida buxgalteriya 

hisobining nazariy, metodologik va tashkiliy  muammolari respublikamizda 

yetarlicha tadqiq etilmagan, ular davriy adabiyotlarda ham yetarlicha yoritilmagan. 

Aloqa xizmatlari sohasi subyektlarida buxgalteriya hisobining hozirgi holatini 

amaliy jihatdan o’rganish ularda o’z yechimini kutayotgan qator dolzarb 

muammolar  borligini ko’rsatmoqda. 

Eng muhim va dolzarb muammolardan biri bo’lib aloqa xizmatlarining hisob 

obyektlari sifatidagi yaxlit tasnifiy asoslarini yaratish hisoblanadi. Hozirgi paytda 

aloqa xizmatlarining hisob obyektlari sifatidagi tasnifiy asoslari respublikamizda 

amalda bo’lgan buxgalteriya hisobiga oid me’yoriy hujjatlarda belgilanmagan. 

Ushbu xizmatlarining hisob obyektlari sifatidagi tasnifiy asoslari hamda ular 

hisobini yuritish tartiblari buxgalteriya hisobiga oid adabiyotlarda ham  yetarlicha 

ochib berilmagan. 

